
Mbanjgumz Youq Ndaw Ndoeng

Youq baih doengnamz Byagihnozsanh aen bya
geizheih gyaeundei neix, miz gizdieg he heuhguh
Bya’ mbanjgumz. Vunz Mbanjgumz dwg nga Vuh-
lungz Gihnozcuz, vunz Mbanjgumz seiqdaih dingh—
youq gizneix, ndaem naz geng reih, senglwg senglan,
ciepswnj gij vwnzva Mbanjgumz.

Mbanjgumz dwg vah Daijcuz, eigsei dwg aen
mbanj ndaw luegndoeng. Cungguek moq laebbaenz
gaxgonq, gij vunz Mbanjgumz lumj ndaundeiq
ityiengh sanqdoek youq gwnz bya. ndaw ndoeng,
ginggvaq haujlai baez buen ranz, cugciemh doxcomz
daengz seizneix Mbanjgumz hung. Mbanjgumz moq
song aen mbanj doekdingh. Ranzmbanj gou Mbanj—
gumz moq couh doek youq byonghbya ndaw ndoeng,
haijbaz it cien lai mij. Aenmbanj yienghceij lumj
aen eijinghwet, cungqgyang mbaep song henz doed,
raeblaeng ing bya, vunzlaux cungj naeuz, gizneix
dwg diegbauj fungsij.

Gihnozcuz saenq sojmiz doenghyiengh miz
lingz, bya miz saenzbya, raemx miz saenzraemx, faex
miz saenzfaex. Gyoengq vunzmbanj dawz goreiz
bakmbanj heuswdswd haenx bungj baenz “faex—
saenzhya”, baez daengz gvaqcieng gvaqciet, vunz—
mbanj cungj yaek gaj gaeq dajcuengq, bingzseiz
roeb daengz caihaih yaek bae danggnaj “faex—
saenzbhya” dajcuengq gouzfuk. Ndaw mbanj seiqdaih
ciuqgaeuq guh miz cungj cunhgveih minzyoz he,
gvidingh youq seighenz “faexsaenzbya” mbouj ndaej
gangjvah sing hung, mbouj ndaej ok haex ok nyouh,
engq mbouj ndaej benz faex. Ngoenzneix, go faexreiz
geq nga noengq mbaw mwn neix sangngaungau.
daengjgwdgwd, henhoh aenmbanj hwng’ vuengh,
lwgminz an’ onj ndangcangq.

Cungggyang aenmbanj miz congh mboq ndeu,
raemxmboq lumj bakvanj hung nei daj conghraemx
lae okdaeuj, vunzmbanj heuh de guh raemxheu.
Gyoengq vunzlaux naeuz, daj gyoengqde ndaej
geigsaeh doxhwnj, congh mboq neix soqlaiz mbouj
hawq gvaq. Raemxheu seuqcingh, diemzsubsub,
cuengq youq ndaw doengj geij ndwen cungj mbouj
hwnj ngawh, bouxsai mehmbwk vunzlaux lwgnyez
cungj haengj dap bak ndoet gwn, soqlaiz mbouj
dungxsiq. Mbanjgumz moq miz gij ciep raemxmoq
fungsug he, moix bi cieng coit haetromh, gyoengq
vunzlaux gwn laeuj cej goj haenx heuh ndiu lwgnyez
bae ciep raemxmoq, lwgnyez fwngz ndeu nu lwgda,
fwngz ndeu riuj doengjfaex bae mboq raemxheu
baizdoih, dinghcubcub deq gaeq haen baez daih’
TRREEEE Neix couh baenz cungj gingjsaek gyaeundei
bimoq Mbanjgumz moq he.

Bya’ mbanjgumz lij miz aen “vanj raemx ndeu”
geizheih ndeu. Nga raemxmboq neix daj ndaw ndaek
rin lumj aen vanj haenx iemq okdaeuj, iemq rim aen
vanjrin cix mbouj rox roenx, “vanj raemx’ couh
yienghneix ndaej mingz. “Vanj raemx ndeu” dieg
youq diuz roen vunz Mbanjgumz doeng ok rog bae
haenx, bouxhek baedauq daengz gizneix yietdin gwn
raemsx,

vanjrin swiq seuq vanjrin, caiq daek deuz gij raemx

ndaw vanj seuqsat bae, yienzhaeuh naengh deq yaep
he, raemxsaeq couh laesisi daj gehrin iemq okdaeuj,
coux rim vanjrin, gyoengqvunz aeu fwngz gop gij
raemx ndaw vanjrin, gwn dwk diemzsubsub.
Vunzlaux naeuz, gwn le “vanj raemx ndeu’,
vuenyungz raezraez gyae gyae. Gizneix hix dwg
gizdieg roeggae. roegbieg. duzloeg. maxloeg daeuj
gwn raemx haenx, seighenz cungj raen gij rizdin
doenghduz ra gwn haenx.

Liz “vanj raemx ndeu” mbouj daengz buenq
leix gyae haenx miz aen “Gamjguenyaem” ndeu,
neix dwg conghrinyungz denjhingz he, gij rinroj
ndawde mizmbangj lumj siengqvunz, mizmbangj
lumj duznyaen duzroeg, mizmbangj lumj gorangz
roxnaeuz doenghgo gijwnq. Haujlai nanz gaxgonq,
seighenz vunzmbanj miz cungj fungsug daeuj gizneix
baiq Guenyaem gouz senglwg he, ndaejnyi naeuz
baenz bi cungj feizyieng mbouj ndaep. Daxboh
moix bi cieng co’ ngeih, cungj daiq dou bae
Gamjguenyaem dajcuengq siuyieng. Gwnzbiengz
cienznaeuz goengq bya neix lij miz conghngaenz
ndeu, ndaw conghngaenz gij ngaenz aeu mbouj rox
liux. Vunzmbanj daj rog congh ndenq vanj haeuxsan
ndeu haeujbae, ndaw congh couh okdaeuj ndaek
ngaenz ndeu. Doeklaeng, bouxsai damsim ndeu aeu
faggvak vatvak conghngaenz, de buen ngaenz seiz
bakcongh sawqmwh lakloemq, bouxvunz haenx dai
youq gizneix, bakcongh daj baezhaenx siusaet lo.
Yienznaeuz dwg ndawbiengz cienznaeuz, hoeng daj
ndawde ndaej yawj ok, gij gyacizgvanh vunz
Mbanjgumz “guh vunz mbouj ndaej damsim”. Gij
vunz Mbanjgumz caenh miz vah mbouj miz sawcih
haenx, yungh gangj gojgaeq gij hingzsik neix, dawz
gyacizgvanh , swnghcanj swnghhoz fuengsik doxcienz
roengzdaeuj. Ndaw mbanj miz boux vunzlaux ndeu
heuhguh Huz Ahban, betcib lai bi, dwg boux ceiq
rox gangjgoj ndeu, gij lwgnyez ndaw mbanj dingq gij
gojgaeq de majhung. Moix ngoenz banringz gvaq,
gyoengq lwgnyez bang de beqraemx. daem haeux.
baet ranz, de cix hoizlaex hawj gyoengq lwgnyez

gangj gojgaeq. (caengz sat)



